Nafarroa Bai parlamentu-taldeko foru parlamentari María Luisa Mangado Cortes andreak galdera egin du (PES-386). Hona hemen Hezkuntza kontseilariaren erantzuna:
2010ean, 65.000 euro jarriko dira “Euskararen erabilerarako eskolaz kanpoko jarduera hezigarriak, ikastetxeei zuzenduak” programan; kopuru hori 2010eko urtarrila eta ekaina bitarte egonaldiak egiteko eman da.
2009ko irailetik 2010eko ekainera, jarduera hori Urtxintxa enpresari esleitutako zerbitzua emateko kontratuaren bidez egiten da, “Euskararen erabilerarako programak” kontusailaren kargura. 

Egonaldiak 5 egunekoak dira, astelehenetik ostiralera, eremu euskalduneko herri batean, zehazki Arantzan, A eta D ereduetako ikasleak euskara normaltasunez mintzatzen den giro natural batean bizi ahal izan daitezen. Helburua hizkuntza-trebetasunak eta -gaitasunak garatzea da, batez ere ahozkoaren ulermena, bat-bateko erabilera informala eta hiztunekiko hartu-eman naturala.

A ereduko ikasleekin bete nahi diren helburuak: hitz eta esamolde berriak ikasi eta ondoren erabiltzea. Ikasleek hitz eta esamolde ugari ikasten dituzte jarduera berezietan, eta, ondoren, batzuetan erabili egiten dituzte begiraleekin edo barnetegiko langileekin mintzatzean; esaldi sinpleak erabiltzen dituzte. 

D ereduko ikasleekin bete nahi diren helburuak: euskara komunikazio-egoera naturaletan erabiltzea eta dakiten euskaran bizitzea hizkuntza normaltasunez mintzatzen den testuinguru batean.
Programak 26 txanda eta 746 ikasle har ditzake; 14 talde D eredukoak dira, eta beste 20 A eredukoak. Talde txikiek beste ikastetxe batzuetako taldeekin partekatuko dute egonaldia; taldeok maila eta hizkuntza-eredu berekoak izanen dira.
Hori jakinarazten dut, Nafarroako Parlamentuko Erregelamendua betez.
Iruñean, 2010eko martxoan

